ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը․
 Նախագծի ընդունման անհրաժեշտությունը պայմանավորված է ՀՀ ՆԳՆ միգրացիայի և քաղաքացիության ծառայության բնականոն գործունեության ապահովման նպատակով անհրաժեշտ նույնականացման քարտերի ձեռքբերմամբ։

 2. Կարգավորման նպատակը և բնույթը․
 ՀՀ կառավարության 2025 թվականի ապրիլի 23-ի N 469-Ն որոշմամբ «1234. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» ծախսային ծրագրի «11006․ Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում, միգրացիոն քաղաքականության մշակում և իրականացում» միջոցառման  «Հատուկ նպատակային այլ նյութեր» 4269 հոդվածով հատկացվել է 400 000,0 հազ դրամ՝ թվով 400 000 հատ նույնականացման քարտի բլանկ ձեռք բերելու նպատակով։ Հաշվարկը կատարվել է ՀՀ ՆԳՆ միգրացիայի և քաղաքացիության ողջ թողունակությամբ աշխատելու պայմաններում, սակայն 5 ամիս անց արձանագրվում է, որ քաղաքացիների կողմից փաստացի դիմելիությունը անգամներ ավելի պակաս է եղել, քան ենթակառուցվածքի համալիր թողունակությունը։ Քանի որ ընթացիկ տարվա ապրիլի 25-ին «Հայփաս» ընկերության հետ կնքվել է կենսաչափական նոր համակարգի ներդրման պետություն-մասնավոր գործընկերության պայմանագիր, որով մասնավոր գործընկերը 2026 թ-ի երկրորդ կիսամյակում ներդնելու է նոր համակարգ, չսպառված խմբաքանակը կմնա չիրացված։ Հետևաբար, հաշվարկները ցույց են տալիս, որ նույնականցման քարտերի համակարգի ներկայիս թողունակությունը հնարավորություն է տալու տպագրելու առավելագույնը 270,000 հատ նույնականացման քարտ՝ մինչև ՀՀ կառավարության 2023 թվականի դեկտեմբերի 28-ի N 2346-Ա որոշմամբ ՀՀ-ում կենսաչափական անձնագրերի և նույնականացման քարտերի տրամադրման ենթակառուցվածքի պետություն-մասնավոր գործընկերության ծրագրի շրջանականերում նոր ենթակառուցվածքի ներդրումը (2026 թվականի 2-րդ կիսամյակ)։
[bookmark: _Hlk211596255]Ուստի նախագծով առաջարկվում է նվազեցնել նույնականացման քարտի 297 000 հատ բլանկը՝ ընդամենը 297 000 հազ դրամ գումարի չափով և ձեռք բերել 270 000 հատ՝ նույնականացման քարտերի մեկ միավորի գինը 1100 դրամով՝ պայմանավորված քանակի նվազմամբ։ Նման գնային առաջարկ ներկայացրել է ՀՀ-ում 2012թ-ից նույնականցման քարտի բլանկներ մատակարարող ինչպես նաև նախկին կենսաչափական համակարգը ներդրած Polska Wytwornia Papierow Wartosciwych S. A ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ ընկերությունը/գնառաջարկը կցվում է/։
Գնումը առաջարկվում է իրականացնել «ՀՄԱ» գնման ձևով՝ հիմք ընդունելով «Գնումների մասին» օրենքի 23-րդ հոդվածի 1-ին մասի 2-րդ կետը, այն է՝ արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել։

3. Նախագծի մշակման գործընթացում ներգրավված ինստիտուտները և անձինք․
Նախագիծը նախապատրաստվել է ՀՀ ներքին գործերի նախարարության կողմից։

4. Կապը ռազմավարական փաստաթղթերի հետ․
Նախագիծը բխում է Կառավարության 2021-2026թթ ծրագրով հաստատված Հավելված 1-ի «6․ Իստիտուցիոնալ զարգացում» բաժնի «6․2 Պետության կողմից հանրությանը մատուցվող ծառայություններ» պահանջներից։

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Նախագծի ընդունման կապակցությամբ ՀՀ պետական բյուջեի ծախսերում և եկամուտներում փոփոխություններ չեն առաջանա:

6. Ակնկալվող արդյունքը․
Նախագծի ընդունմամբ հնարավոր կլինի ապահովել ՀՀ քաղաքացիներին նույնականացման քարտերի (ID քարտերի) շարունակական տրամադրման գործընթացը։

											

								ՀՀ ներքին գործերի նախարարություն
